
PIDEMONEN ISTE

1Pabado nebi. Esuquidistun ébi chuibeneta cac
chuibansho quénén nauedaid nebi. Ebédi Tim-
oteyo iquec. Aidi Esuquidistu tantiaquid icsho
nuqui con utsi caid nec.

Ebi yuedquid Esuquidistu chuibanquidquio
mibi neque. Embi dada uaid isec onqueta,
Pidemon. 2 Mibéd icquid, Apia, Esuquidistu
tantiaquidquio icsho nuqui con chu caid nec.
Adquipo mibéd icquidbidi nuqui con utsi
caidbidi nec. Sondadon matses icsambocsho
cacumiacbimboen  Esuquidistu  tantiaquid
icsamenuequid cacumequid Adquipo nec. Aido
min shubun Esuquidistu tantiec iccuededquido
iqueque. Embi dada uaid bedash isec onquequin
aido chuioata, Pidemon. 3 Esuquidistu
tantiaquido icsho Nuquin Papan ébi icsaid
cuidenquiocquin ambi bédambo icmebanaid
nebi, quequin mibitedishun ma tantiapanuna.
Adecbidi, Nuquin Papabéd icquido nebi, quequin
ambi tantiamiaidquio ma icpanuna.

Nuquin Papa chiec onquiaid

45 Pidemon Nuquin Icbo tantiaquidquio nec.
Adquid icquin Esuquidistu tantiaquid utsibo tan-
tiaquin nashunquid nec, quequin utsibon chuisho
tantiash, Pidemon tantiec bédambo iquebi, Papa,
quequin Nuquin Papa chiec onquebudebi, Pide-
mon. 6 Aden mibi tantiaquin Pidemon ambi tan-
tiaid Esuquidistu chuibanquid icme. Aden aidén

chuibansho mimbi Esuquidistu bédamboen tan-
tiamiac Esuquidistu tantiaquid utsibo ma Pide-
monén bédamboen tantiapanuna, Papa, quequin
Nuquin Papa chiec onquebudebi.

7 Aden émbi Nuquin Papa chuibudacpadom-
boen mimbi naic. Pidemonén Esuquidistu tanti-
aquid utsibo tantiaquin nashunec, quesho tanti-
ash bédambo iquebi, Pidemon.

Onesimo tantiaquin chuidoniaid

8 Esuquidistun ébi chuibeneta caid icquin
aid chuibanac abi tantiaquid mibi icpondac,
Pidemon. Adquid icquin Esuquidistu tantiaquid
utsibo tantiaquin mimbi nashunacpadomboen
émbi nidmiaidtsen  bédamboen tantiaquin
nashunta, quequin mibi chuitiadquio icquimbi
padenquio iquembi. 9 Tantiananquid nuquibi
icquin aden chienquio iquembi. Tsusio budobi.
Adquid icquin Esuquidistu chuibansho padpiden
quénén nauedoshi. 10 Quénén nauedaid icquin
émbi Esuquidistu chuibanac aid tantiaquidbidi
Onesimo yanosh. Adquid yansho émbi con mado
caid nec. Adquid yanash ¢Onesimo mibi yacno
nidacsho ada ébi bédamboen tantiaquin mimbi
nashunondacpaden aidi bédamboen tantiaquin
nashunoatsia? Pidemon. 11 Enden min yua icquin
mimbi chiacpadomboen mibi nashunenquio
iccondaidémbi nébi Esuquidistu tantiaquid
yanshumbini néshunquio bé&damboen nashunec.
Mibi yacno nidshun adomboembidi Onesimon
mibi nashunoaindac.

12 Aidi mibi yacno nidmeoaimbi. Con dayun-
quio icquid nidmenu, quiash aid tantiec unésquio

tsadebi, Pidemon. 13 Esuquidistu chuibansho
quénén nauedshun tataniac caputiapimbocsho
mimbi ébi nashuntiapimbo iquec. Adec
mibi  nashuméntiapimbocnobi  Onesimombini
nashunosh, queshun nidmetiapimbocquimbi
mibi yacno nidmembi. 14 Onesimo ébédi
tabadmenuequin chuita, mibi catiapimbo
iquebi. Mimbibi aden chiac bédambo ictsiash.
15 Yuecash cuéshédenquio yec Pidemombéd
Onesimo tabadoaindac, quequin Nuquin Papan
tantiondacpadquiec mibi yacnoésh cuenédaid
mibi yacno nidash Onesimo tabadtsiash.
16 Onesimo min yua iccondaid Esuquidistu
tantiaquid yansho mimbi con utsi caid aidi
nendac. Ebéd icquin natiapimbocsho aidén
nashunebi. Mibi yacno nidshun mimbi chuisho
Esuquidistu tantiaquid icquin chieshenquiocquin
bédamboen mibi nashunendac.

17Pabado ébéd isedanquid nec, queshun mimbi
ébi yuedondacpaden Onesimo yuedta, Pidemon.
18 Con na utsibédtabi con na bedtequid Onesimon
bedaccondash, quequin mimbi chiactedi mibi
meneoaimbi. 19 Aidtedi meneoaimbi, quequin
émbibi dada uaimbique. Isec onquequin tanti-
aquiota. Embi Esuquidistu chuibanac abi tanti-
aquid yanshun Onesimon bedaidtedi daéd uaquin
ébi nashunquin cuidtiadquidi mibi nec, Pidemon.
20 sAden ébi nashunuequinda mimbi Onesimo
ébibimboecsho bédamboen tantiaquin nashumpat-
sia? Aden mimbi aid nashunuc bédambo ictsiabi.
21 Embi chiactedi daéd uaquin mimbi natsiac, que-
quin tantiec tsadebi, Pidemon.

22 Néidtsen chuinu. Tantia. Embi tantienquioc-
noc Pabado chonoshe queshun abi ushondaid
nacnenueshun nacnenta, Pidemon. Mibi €ébi
tantiec Nuquin Papa chiec onquiacpadomboen
badedquio Nuquin Papan mibéd icmepashuni.

Utsibo chuinu quiaid

23 Esuquidistu tantiaquid utsibo ébédi iquec.
Aidon chiaid chuinu. Tantia. Epapadas, abe-
mbi ébéd icnuec quénén nauedadondaidén: Mibéd
icquidotedi tantiec tsadebi, quequin Pidemon
chuita, cac adomboen dada uaimbi, Pidemon.
24Madcos yec Adistadico yec Demas yec Ducas yec
quec ébéd icquido iquec. Aidombidi: Mibéd ic-
quido tantiec tabadebi, quequin Pidemon chuita,
cac dada uaoaimbi. Aidtedishun émbi Esuquidistu
chuibanacpadomboen chuibanoaquido nec.

25 Nuquin Icbo Esuquidistun mibitedi
bédambocquid icmebanacpadquiec ma
tabadoapanuna, Pidemon.

Padi. Aidted dada uaombique. Isec onqueta.

